
ՏԵՂԵԿԱՆՔ
Հայաստանի Հանրապետության պետական եկամուտների կոմիտեի  և Վրաստանի ֆինանսների նախարարության միջև տրանսպորտային միջոցների և ապրանքների միջազգային տեղափոխման վերաբերյալ նախնական էլեկտրոնային տվյալների փոխանակման մասին  արձանագրության վավերացման նպատակահարմարության
վերաբերյալ

Հայաստանի Հանրապետության պետական եկամուտների կոմիտեի և Վրաստանի ֆինանսների նախարարության միջև տրանսպորտային միջոցների և ապրանքների միջազգային տեղափոխման վերաբերյալ նախնական էլեկտրոնային տվյալների փոխանակման մասին արձանագրության (այսուհետ՝ Արձանագրություն) վավերացմամբ հիմքեր են ստեղծվում երկու պետությունների մաքսային ծառայությունների միջև փոխադարձ վարչական աջակցության ընդլայնման, երկու երկրների միջև ապրանքների և տրանսպորտային միջոցների տեղափոխման ընթացքում մաքսային հսկողության և մաքսային ձևակերպումների արդյունավետ և արագ իրականացման, ինչպես նաև երկու երկրների միջև առևտրի անվտանգության ապահովման և առևտրային հարաբերությունների ամրապնդման համար:
Արձանագրությամբ նախատեսվում է Հայաստանի Հանրապետության և Վրաստանի միջև ապրանքների և տրանսպորտային միջոցների տեղափոխման ընթացքում էլեկտրոնային տվյալների մշակման և նախնական փոխանակման հնարավորություն: Ընդ որում, կողմերը պատասխանատու են ապրանքների և տրանսպորտային միջոցների (բացառությամբ` ֆիզիկական անձանց կողմից տեղափոխվող ապրանքների) մաքսային  հայտարարագրման ընթացքում ուղղակիորեն ստացված նախնական էլեկտրոնային տվյալների մշտական փոխանակման համար՝ կողմերից մեկի պետության տարածքից ապրանքները և տրանսպորտային միջոցները  դուրս բերելիս` մինչև դրանց մյուս կողմի պետության տարածք մուտք գործելը՝ արդյունավետորեն օգտագործելով ռիսկերի վերլուծության և ռիսկերի կառավարման մեթոդները: 
Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Արձանագրությունը ենթակա է վավերացման ՀՀ Ազգային ժողովի կողմից՝ ՀՀ Սահմանադրության 116-րդ հոդվածի 1-ին մասի 1-ին կետի և «Միջազգային պայմանագրերի մասին» ՀՀ օրենքի 10-րդ հոդվածի 2-րդ մասի 1-ին կետի դրույթների հիմքով:
Արձանագրությամբ Հայաստանի Հանրապետության համար ֆինանսական պարտավորություններ, ինչպես նաև Հայաստանի Հանրապետության համար գույքային պարտավորություններ նախատեսող դրույթներ սահմանված չեն։
Ելնելով վերոհիշյալից՝ Հայաստանի Հանրապետության պետական եկամուտների կոմիտեն նպատակահարմար է գտնում Հայաստանի Հանրապետության պետական եկամուտների կոմիտեի և Վրաստանի ֆինանսների նախարարության միջև տրանսպորտային միջոցների և ապրանքների միջազգային տեղափոխման վերաբերյալ նախնական էլեկտրոնային տվյալների փոխանակման մասին արձանագրության՝ ՀՀ ԱԺ կողմից վավերացումը: 

